
Efni: Stjórnarfrumvarp um afnám laga nr. 62 30. apríl 1973, um jöfnun 
flutningskostnaðar á sementi, 690. mál.

í frumvarpinu er lagt til að frá og með 1. júní 2004 skuli jöfnun flutningskostnaðar á 
sementi afhumin og flutningsjöfhunarsjóður sements lagður niður. Þá falli úr gildi lög 
nr. 62 30. apríl 1973, um jöfnun flutningskostnaðar á sementi, með síðari breytingum. 
í greinargerð kemur fram að útgjöld flutningsjöfnunarsjóðs hafi numið á bilinu 159- 
220 m.kr. undanfarin ár og einkum farið til niðurgreiðslu flutningskostnaðar á sementi 
til Norðurlands eystra og Austurlands. Rökin fyrir afhámi niðurgreiðslna á 
flutningskostnaði séu einkum þær að markaðsaðstæður og leikreglur á markaði hafi 
gjörbreyst frá því að lögin voru sett árið 1973, hvort sem horft sé til samkeppnisreglna 
eða viðhorfa til afskipta ríkisins af atvinnulífi. Þá hafi byggingaraðferðir, samgöngur 
og dreifileiðir gjörbreyst. Sementskostnaður sé nú aðeins 2-3% af byggingarkostnaði 
steinsteyptra húsa. Annar kostnaður og önnur byggingarefiii, sem sé þ.a.l. 97-98% 
kostnaðarins, sé ekki niðurgreiddur. Þá eru leiddar líkur að þvi að flutningsjöfnunin 
hafi leitt til hærra sementsverðs en ella þar sem það hafi í för með sér að 
flutningskostnaður sé hærri en vera þyrfti.

Samtök atvinnulífsins fagna framlagningu þessa frumvarps og styðja að það verði að 
lögum.

Virðingarfyllst,

Hannes G. Sigurðsson, aðstoðarframkvæmdastjóri

